
Sesi Kelas Pengajaran Kolaboratif dan Libat Urus
Unit Arkib Cawangan bersama Pelajar Semester
Lima Diploma Pengurusan Maklumat (CDIM110)

Disediakan oleh: Salina Saleh, Pembantu Pustakawan PTA UiTMCK Kampus Machang

Tarikh : 30 November 2025
Lokasi : Perpustakaan Tengku Anis UiTM Kampus Machang

Unit Arkib Cawangan (UAC), Perpustakaan Tengku Anis (PTA) telah menganjurkan Sesi Kelas
Pengajaran Kolaboratif dan Libat Urus bersama pelajar Semester Lima Diploma Pengurusan
Maklumat (CDIMI10) dari Fakulti Sains Maklumat (FSM) bagi kursus Foundation of Archives
(IMD313). Program ini telah dijalankan secara berperingkat melibatkan tujuh kelas, mengikut
tarikh dan masa yang telah ditetapkan, bertempat di Bilik IT, Perpustakaan Tengku Anis (PTA).

Objektif utama penganjuran program ini ialah untuk memberi pendedahan dan kefahaman
mendalam kepada para pelajar mengenai konsep, kepentingan, serta pelaksanaan
pengurusan rekod dan arkib dalam sesebuah organisasi. Melalui sesi ini, pelajar berpeluang
menghubungkan teori akademik dengan situasi sebenar operasi pengurusan arkib di
peringkat institusi.

Taklimat telah disampaikan oleh Ketua Unit Arkib, Puan Norfitriah Mat Seman (Pustakawan
Kanan), bersama sokongan tenaga kerja Unit Arkib iaitu Encik Muhamad Nazari Muhamad
Nor, Encik Mohd Wagiyuddin Mohd Dzulkifly, Encik Mohd Ridzuan Ramli dan Encik Zul Abdullah
(Pembantu Pustakawan Kanan).

Secara keseluruhannya, program ini berjaya mencapai objektif yang ditetapkan dan mampu
menjadi platform pembelajaran berterusan dalam usaha melahirkan graduan yang
berpengetahuan, kompeten serta bersedia menghadapi keperluan kerjaya dalam bidang
pengurusan rekod dan arkib.

Program Team Bonding: Strikes and Spares

Disediakan oleh: Salina Saleh, Pembantu Pustakawan PTA UiTMCK Kampus Machang

Tarikh : 24 November 2025
Lokasi : Perpustakaan Tengku Anis UiTM Kampus Machang

st

Program Team Bonding: Strikes and Spares telah dianjurkan pada 24 November 2025 di Lite SuperBowl JB 7
Mydin Tunjong dengan inisiatif untuk mengukuhkan semangat kerjasama, kesepaduan dan hubungan
profesional dalam kalangan warga Perpustakaan Tengku Anis. Aktiviti berbentuk sukan santai ini dipilih
bagi mewujudkan suasana ceria dan tidak formal, sekali gus memberi ruang kepada peserta untuk
berinteraksi secara lebih dekat di luar rutin kerja harian.

Program ini dilaksanakan dengan tujuan untuk memperkukuh hubungan kerja dan komunikasi dalam
kalangan staf perpustakaan, di samping meningkatkan semangat berpasukan melalui aktiviti rekreasi
berbentuk kompetitif secara sihat. Selain itu, program ini turut bertujuan mewujudkan suasana kerja yang
positif melalui penglibatan sosial dan sokongan rakan sekerja, serta menyemarakkan keterlibatan staf
dalam program dalaman yang menyokong kesejahteraan mental dan motivasi kerja.

Program Team Bonding: Strikes and Spares telah berjaya mengukuhkan kerjasama dan semangat
berpasukan warga Perpustakaan Tengku Anis. Diharapkan program seumpama ini dapat diteruskan pada
masa akan datang bagi meningkatkan motivasi, kesejahteraan, dan kecemerlangan organisasi.

UCAPAN PENGHARGAAN - SUMBANGAN KOLEKSI
UNDANG-UNDANG : TAN SRI DATO’ SERI DR. VISU
SINNADURAI

Disediakan oleh: Muhammad Amirul, PTAR Shah Alom

Tarikh : 24 November 2025
Lokasi : PUU Tan Sri Profesor Ahmad lbrahim

Alhamdulillah, Perpustakaan Tun Abdul Razak (PTAR) UITM dengan penuh
penghargaan mengumumkan penerimaan 825 naskhah buku undang-undang
daripada mendiang Tan Sri Dato’ Seri Dr. Visu Sinnadurai, bekas Hakim
Mahkamah Tinggi Malaya dan mantan Dekan Fakulti Undang-Undang, Universiti
Malaya.

Koleksi bernilai ini merangkumi pelbagai laporan kes, jurnal perundangan, ulasan
akademik serta bahan rujukan penting yang amat signifikan untuk tujuan
pembelajaran, pengajaran dan penyelidikan.

Terima kasih atas kepercayaan dan sumbangan yang mengukuhkan lagi
peranan PTAR sebagai Vibrant Centre of Learning.
Sumbangan Bahan Bacaan ke PTAR

PTAR sentiasa mengalu-alukan sumbangan bahan bacaan daripada komuniti,
organisasi, alumni dan individu yang ingin menyokong pembangunan ilmu di
UiTM.

Kunjungan Pelawat dari Cavite State
University (CVSU), Philippines ke PTAR

Disediakan oleh: Amirul Desa, Ptar Shah Alam

Tarikh : 26 November 2025
Lokasi PTAR Shah Alam

Perpustakaan Tun Abdul Razak (PTAR) berbesar hati menerima
kunjungan delegasi dari Cavite State University (CVSU), Philippines
bersempena Global Engineering Synergy 2025: Malaysia—Philippines
International Engineering Mobility Program, sebahagian daripada aktiviti
di bawah MoU UiTM—-CVSU.

Tarikh: 26 November 2025 (Rabu)

Waktu: 2.00 PM - 3.30 PM

Lokasi: PTAR, Galeri Tun Abdul Razak (GTAR) dan Galeri Seni Tuanku Nur
Zahirah (GESTURZ), UiTM Shah Alam

Perserta: 22 orang terdiri daripada pelajar dan pensyarah Fakulti
Kejuruteraan Elektrik (FKE), UiTM, serta delegasi CVSU.

Kunjungan ini bertujuan memperkukuh jaringan akademik, memperluas
pengalaman pelajar serta memperkenalkan kemudahan dan kepakaran
PTAR sebagai Vibrant Centre of Learning.

PTAR mengalu-alukan kehadiran para tetamu dan berharap kunjungan
ini memberi manfaat kepada semua pihak.

PROGRAM KEPIMPINAN PERPUSTAKAAN UiTM
SIRI 2

Disediakan oleh: Amirul Desaq, Ptar Shah Alam

Tarikh : 26 November 2025
Lokasi : PTAR Shah Alam

Program
KEPIMPINAN
e PEBPUSTAKAAN
B> sz
N EXEETE 2025

o SEMINAR

26 November 2025 | Ruang Telaah PTAR UiTM Shah Alam, Program ini merupakan
kesinambungan usaha PTAR dalam memperkasa kompetensi kepimpinan pustakawan,
khususnya kumpulan middle management, agar berupaya memimpin perubahan, mengurus
pasukan dengan berkesan serta menyumbang secara strategik kepada visi dan misi UiTM.

Maijlis dimulakan dengan ucapan aluan oleh:
Ts. Hj. Azizi bin Hj. Jantan, Ketua Pustakawan UiTM

Program ini turut menampilkan dua tokoh tersohor iaitu:

1. YBhg. Datuk Mustaffa Kamil Ayub, Ahli Lembaga Pengarah UiTM
“Mengurus Perubahan dengan Jiwa MADANI: Kepimpinan Berteraskan Emosi dan Nilai”

2. YBhg. Profesor Emeritus Tan Sri Dato’ Dzulkifli Abdul Razak, Mantan Rektor Universiti Islam
Antarabangsa Malaysia
“Humanizing Librarian in a Digital World: Connecting Knowledge, People and Purpose”

Program ini membawa impak penting dalam memperkukuh peranan pustakawan sebagai
pemimpin masa hadapan yang bukan sahaja mahir dalam aspek teknikal, tetapi juga
memiliki nilai kemanusiaan, empati, pemikiran strategik dan kemampuan mengintegrasi
teknologi digital, sejajar dengan aspirasi UiTM sebagai Vibrant Centre of Learning.

Sorotan Program Literasi Komuniti bersama
SK Sungai Binjai, Meru, Klang.

Disediakan oleh: Amirul Desaq, Ptar Shah Alam

Tarikh : 26 November 2025
Lokasi : PTAR Shah Alam

Pada 26 November 2025 (Rabu), Perpustakaan Tun Abdul Razak (PTAR) telah menerima
kunjungan seramai 76 orang pelajar Tahun 1 hingga Tahun 6, bersama 12 orang guru
pengiring daripada Sekolah Kebangsaan Sungai Binjai dalam Program Literasi Komuniti.
Program ini diadakan bagi memperkasa kemahiran literasi maklumat serta meningkatkan
keupayaan bacaan dalam kalangan pelajar sekolah rendah.

Program bermula pada 9.15 pagi hingga 1.00 petang, merangkumi tiga pengisian utama:
Asas Bacaan Pantas
Pengenalan Literasi Maklumat

Lawatan Berpandu ke Perpustakaan Tun Abdul Razak (PTAR), Galeri Tun Abdul Razak (GTAR) &
Galeri Seni Tuanku Nur Zahirah (GESTURZ)

Sesi ini telah dikendalikan oleh Cik Ummi Halimatunssaadiyya Shamsul Yuzli dan Puan Nurul
Atika Harud Din (Pustakawan), dibantu oleh fasilitator Encik Rusinorhelmi Mohamad Sukur
(Pembantu Pustakawan Tertinggi) dan Cik Fatimah Abdullah Sani (Pembantu Pustakawan).

Terima kasih kepada pihak SK Sungai Binjai atas penyertaan dan sokongan dalam usaha
memperkukuh budaya membaca dan celik maklumat dalam kalangan generasi muda.
Semoga ilmu yang diperoleh memberi manfaat berterusan!

Forum Membaca Perkasa Kepimpinan
Intelektual Mahasiswa

Disediakan oleh: Amirul Desaq, Ptar Shah Alam

Tarikh : 26 November 2025
Lokasi : PTAR Shah Alam

UNIT KORPORAT & KOLBURAS!
pRIERERRAL RED St

Lebih 400 peserta berjaya dihimpunkan dalam Forum Membaca: Membaca sebagai Teras
Kepimpinan Intelektual Mahasiswa yang berlangsung di Dewan Kolej Seroja, UiTM Shah Alam.
Program ini dianjurkan oleh Perpustakaan Tun Abdul Razak (PTAR) dengan kerjasama Dewan
Bahasa dan Pustaka (DBP) serta Pejabat Pendidikan Daerah (PPD) Klang.

Maijlis dirasmikan oleh YBrs. Puan Fauzilahyatun binti Mustafa, Pengarah Jabatan Dasar dan
Penyelidikan, DBP, yang menekankan bahawa budaya membaca merupakan asas
pembentukan pemimpin intelektual berwibawa dalom era digital dan kecerdasan buatan

(Al).
Forum menampilkan panel berpengalaman:

Ts. Hj. Azizi Hj. Jantan, Ketua Pustakawan UiTM
Pn. Nurqueen Sayang Dinie, Jurutera Perisian PETRONAS & pempengaruh media sosial
En. Muhammad Hafiz Abdul Latiff, Konsultan Buku & Pencipta Kandungan Digital

Perbincangan memfokuskan literasi maklumat, integrasi teknologi digital dan Al dalam
budaya membaca, serta strategi membina komuniti pembaca generasi baharu.

Program turut disertai pelajar sekolah daerah Klang dan Wilayah Persekutuan, guru-guru PPD
Klang, mahasiswa UiTM, warga DBP serta staf PTAR.

Inisiatif ini mengukuhkan usaha memperkasa ekosistem literasi negara serta
menyemarakkan budaya membaca sebagai teras pembinaan kepimpinan intelektual
generasi muda.

SESI LIBAT URUS PENGURUSAN REKOD BERSAMA PTJ:
UNIT RESIDENSI DAN HOSPITALITI, KOLEJ INDERA SAKTI,
UiTM CAWANGAN PERAK KAMPUS SERI ISKANDAR

Disediakan oleh: Ahmad Azmil Reza PTAR Seri Iskandar

Tarikh :17 November 2025
Lokasi : PTAR Seri Iskandar

3
SESILIBATURUS
PENGURUSAN REKOD
& ARKIB

17 November 2025: Unit Arkib Cawangan (UAC) Perpustakan Tun Abdul Razak UiTM Cawangan Perak
telah meneruskan inisiatif strategik mereka dengan menganjurkan Sesi Libat Urus Pengurusan Rekod
Bersama PTJ: Unit Residensi dan Hospitaliti, Kolej Indera Sakti, UiTM Cawangan Perak Kampus Seri
Iskandar. Sesi ini telah dijalankan pada 25 Ogos 2025, bertempat di Unit Residensi dan Hospitaliti, Kolej
Indera Sakti. Penganjuran ini selaras dengan haja tuju Perancangan Strategik Perpustakaan UiTM 2025
khususnya di bawah Penunjuk Prestasi (PI) 2 yang menekankan kepentingan libat urus dalam
Pengurusan Rekod dan Arkib. Sesi ini berfungsi sebagai platform perbincangan rasmi bagi menyelaras
prosedur kerja, menangani isu berkaitan serta memperkukuh amalan pengurusan rekod yang
sistematik dan mematuhi dasar universiti.

Sesi libat urus bersama Unit Residensi dan Hospitaliti ini bertujuan utama untuk meningkatkan
kesedaran dalam kalangan warga PTJ mengenai betapa kritikalnya pengurusan rekod yang teratur
dan sistematik. Di samping itu, sesi ini turut fokus kepada usaha untuk memperkukuh pemahaman
terhadap dasar, garis panduan serta keperluan pematuhan kepada peraturan dan undang-undang
berkaitan pengurusan rekod awam. Melalui perbincangan interaktif ini, UAC dapat mengenal pasti isu
dan cabaran sebenar yang dihadapi oleh PTJ dalam menguruskan rekod seterusnya mendapatkan
maklum balas yang bernilai untuk penambahbaikan berterusan. la secara efektif menggalakkan
kerjasama yang lebih erat antara jabatan untuk memastikan pengurusan rekod dilaksanakan dengan
lebih cekap, selamat dan berkesan.

Fokus utama perbincangan dalam sesi ini adalah berkaitan dengan proses pelupusan rekod dan
kaedah pengasingan yang betul bagi rekod tidak aktif serta tamat tempoh simpanan. Pihak UAC telah
memberikan penerangan ringkas mengenai prosedur rasmi pelupusan rekod iaitu penamatan
tempoh simpanan rekod yang tidak lagi mempunyai nilai operasi, perundangan, kewangan atau arkib.
Pihak UAC yang terlibat dalam sesi libat urus penting ini terdiri daripada Puan Nur Agilah Binti Russli,
Pustakawan Kanan dan dibantu oleh dua Pembantu Pustakawan Kanan iaitu Puan Noor Faridatul
Akhma Binti Abu Bakar dan Puan Wan Fadillah Binti Mohamed Yusoff. Komitmen ini mencerminkan
keseriusan pihak perpustakaan dalam memastikan tadbir urus rekod sentiasa berada di tahap
optimum.

SESI LIBAT URUS PENGURUSAN REKOD BERSAMA
PTJ: JABATAN PENGURUSAN HARTANAH DAN
BANGUNAN FAKULTI ALAM BINA UiTM
CAWANGAN PERAK KAMPUS SERI ISKANDAR

Disediakan oleh: Ahmad Azmil Reza PTAR Seri Iskandar
Tarikh :10 November 2025

-
SESILIBATURUS
PENGURUSAN REKOD
& ARKIB

10 November 2025: Unit Arkib Cawangan (UAC) Perpustakaan Tun Abdul Razak (PTAR) UiTM Cawangan
Perak telah menganjurkan Sesi Libat Urus Pengurusan Rekod Bersama PTJ: Jabatan Pengurusan
Hartanah dan Bangunan Fakulti Alam Bina, UiTM Cawangan Perak Kampus Seri Iskandar. Sesi ini telah
berlangsung pada 15 Ogos 2025 bertempat di Jabatan Pengurusan Hartanah dan Bangunan Fakulti
Alam Bina. Penganjuran ini adalah selaras dengan hala tuju Perancangan Strategik Perpustakaan UiTM
2025 khususnya di bawah penetapan Petunjuk Prestasi (PI) 2: Bilangan Libat Urus Pengurusan Rekod
dan Arkib Bersama Pusat Tanggungjawab. Sesi libat urus ini berfungsi sebagai platform perbincangan
dan pertemuan fomral antara UAC dengan pihak PTJ bagi menangani isu serta prosedur berkaitan
pengurusan rekod awam dan pelajar.

Objektif utama penganjuran sesi ini adalah untuk meningkatkan kesedaran dalam kalangan warga
UiTM mengenai kepentingan pengurusan rekod yang teratur dan sistematik. Selain itu, sesi ini juga
bertujuan untuk memperkukuh kefahaman warga jabatan terhadap dasar, garis panduan serta
keperluan pematuhan kepada peraturan dan undang-undang yang relevan. Melalui perbincangan
dan tinjauan ini, pihak UAC dapat mengenal pasti cabaran serta isu-isu kritikal yang dihadapi dalam
pengurusan rekod di peringkat fakulti, seterusnya mengumpul maklumbalas yang diperlukan untuk
tujuan penambahbaikan. Secara tidak langsung, ia menjadi landasan penting bagi menggalakkan
kerjasama sinergi antara unit bagi memastikan tatakelola rekod dilaksanakan secara lebih cekap,
selamat dan berkesan.

Fokus utama sesi libat urus kali adalah melibatkan tinjauan ke atas bilik fail Jabatan Pengurusan
Hartanah dan Bangunan khususnya yang menempatkan rekod awam dan rekod pelajar. Pihak UAC
telah meneliti secara menyeluruh cara pengurusan rekod bermula dari proses penciptaan rekod
sehingga peringkat pelupusan. Sepanjang lawatan tersebut, peserta telah diberikan penerangan
terperinci mengenai pengendalian rekod aktif dan tidak aktif, kaedah pengelasan yang betul dan
sistem pemfailan yang diaplikasikan. Pemerhatian turun diberikan kepada langkah-langkah
keselamatan yang dilaksanakan bagi memastikan rekod sentiasa terpelinara keaslian dan
kerahsiaanya. Sesi libat urus ini telah disertai oleh Puan Nur Agilah Binti Russli, Pustakawan Kanan
bersama dua Pembantu Pustakawan Kanan iaitu Puan Noor Faridatul Akhma Binti Abu Bakar dan Puan
Wan Fadilah Binti Mohamed Yusoff.

LAWATAN RASMI KETUA PUSTAKAWAN UiTM KE
PTAR UiTM CAWANGAN PERAK KAMPUS SERI
ISKANDAR

Disediakan oleh: Ahmad Azmil Reza PTAR Seri Iskandar
Tarikh :14 November 2025

LAWATAN KETUAPUSTAKAWAN UiTM

14 November 2025: Perpustakaan Tun Abdul Razak (PTAR) UiTM Cawangan Perak
Kampus Seri Iskandar telah berbesar hati menerima kunjungan rasmi daripada Ketua
Pustakawan UiTM, Yang Berusaha Ts. Haji Azizi Bin Haji Jantan pada 21 Ogos 2025.
Lawatan berprestij ini diadakan dengan objektif utama untuk meninjau secara
langsung keadaaan fasiliti dan prasarana perpustakaan sedia ada. Selain itu,
kunjungan ini bertujuan menilai keselesaan ruang kerja dan suasana pembelajaran
yang ditawarkan serta mengukur tahap kepuasan pelajar terhadap kualiti
perkhidmatan yang disediakan oleh PTAR Cawangan Perak.

Sepanjang sesi lawatan, Yang Berusaha Ketua Pustakawan telah dibawa melawat ke
semua aras perpustakaan untuk meneliti fungsi setiap ruang dengan lebih dekat.
Beliau turut diberikan taklimat ringkas mengenai inisiatif dan penambahbaikan baharu
yang telah dilaksanakan oleh pihak PTAR Cawangan Perak. Acara utama kemudiannya
diteruskan dengan sesi beramah mesra bersama warga kerja perpustakaan. Sesi
interaktif ini menjadi platform penting bagi Ketua Pustakawan mendengar pandangan,
mendapatkan maklum balas dan menerima cadangan penambahbaikan secara
langsung daripada staf demi meningkatkan mutu perkhidmatan dan
memperkukuhkan peranan PTAR sebagai pusat rujukan ilmu yang unggul.

Lawatan ini rasmi ini bukan sahaja berjaya mencapai matlamat tinjouan malah turut
menyuntik semangat baharu dalam kalangan staf untuk terus komited dan berinovasi.
Diakhiri dengan sesi bergambar kenangan bersama seluruh warga PTAR UiTM
Cawangan Perak, lawatan ini diharap menjadi pemangkin semangat kepada semua
kakitangan.

Program Tela’ah@Resensi Buku bersama Penulis:
Ziarah — Apabila Tamu Membawa Rahmat

Disediakan oleh :Abdul Hadi Idris, Pembantu Pustakawan Kanan.
Tarikh 119 November 2025

LIBRARY COMBIUNITY
ENGAGEMENT "
. : L ey

Perpustakaan Cendekiawan UiTM Cawangan Terengganu (UiTMCT) Kampus Dungun dengan
kerjasama PPZ Wilayah Persekutuan telah menganjurkan Program Tela’ah Bersama Penulis
UITMCT pada 19 November 2025, Rabu yang lalu, bertempat di Sudut AZKA@Library Community
Engagement.

Program ini dilaksanakan secara bersemuka dan bersiaran langsung pada platform Facebook
bermula jam 10.00 pagi hingga 12.00 tengah hari. Program yang berlangsung selama dua jam
itu dikendalikan oleh Us.Dr.Abd.Wahab bin Md.Ali, Pensyarah Akademi Pengajian Islam
Kontemporari UITMCT selaku moderator, manakala sesi resensi buku disampaikan oleh Ustaz
Mohd Kamal bin Mohd Syah, Penulis yang juga merupakan Pendakwah dan alumni Universiti
Al-Azhar, Mesir.

Program menumpukan kepada pengenalan penulis dan gambaran umum buku, diikuti
perbincangan tentang konsep ziarah dalam Islam beserta hikmah dan keutamaannya dalam
mengukuhkan ukhuwwah. Pengisian turut merangkumi kupasan ringkas adab-adab ziarah,
jenis-jenis ziarah seperti menziarahi orang sakit, jiran, ahli keluarga serta golongan
memerlukan, serta perkongsian kisah dan pengalaman penulis yang memberi nilai
pengajaran. Peserta juga diberi ruang untuk berdiskusi dan membuat refleksi tentang
kepentingan menghidupkan budaya ziarah dalam kehidupan moden.

Secara keseluruhannya program ini mendapat sambutan yang sangat menggalakkan
daripada warga kampus dengan mencatatkan kehadiran seramai 717 orang peserta yang
terlibat secara bersemuka dan atas talian. E-Sijil penyertaan dan rekod jom kehadiran bagi
staf UiTM turut disediakan oleh pihak penganjur.

Sesi Libat Urus Pengurusan Rekod dan Arkib bersama
Bahagian/PTj: Lawatan dan Khidmat Runding Pelupusan
Rekod Bersama Pejabat Polis Bantuan,UiTM Cawangan
Terengganu Kampus Dungun

Disediakan oleh :Abdul Hadi Idris, Pembantu Pustakawan Kanan.
Tarikh :17 November 2025

SESI LIBAT URUS PENGURUSAN REXOD DAN ARKIE BERSAMA BAHAGIAN/PT.S:
LAWATAN & KHIDMAT RUNDING PELUPUSAN REKOD JABATAN UITMCT

* PEJABAT POLIS BANTUAN UITMCT KAMPUS DUNCGUN

TARIKH: 1T NOVEMBER 2025, ISHIN

Unit Arkib UiTM Cawangan Terengganu (UiTMCT) telah mengadakan Sesi Libat Urus
Pengurusan Rekod Dan Arkib Bersama Bahagian/PTJ: Lawatan & Khidmat Runding
Pelupusan Rekod Jabatan di Pejabat Polis Bantuan, UITMCT Kampus Dungun pada 17
November 2025 (Isnin).

Sesi Libat Urus Pengurusan Rekod dan Arkib ini diadakan bagi memperkukuhkan kefahaman
dan amalan terbaik berkaitan pengurusan rekod di peringkat Bahagian/ PTJ. Lawatan
secara bersemuka ke Pejabat Polis Bantuan, UITMCT Kampus Dungun bermula pada jam
10.00 pagi sehingga 11.30 pagi ini dikendalikan oleh Encik Md Kamil bin Ibrahim (Pustakawan
Kanan) daripada Unit Arkib Cawangan, Perpustakaan Cendekiawan Kampus Dungun
manakala Unit Polis Bantuan diwakili 5 orang staf diketuai oleh ASP/PB Tuan Suhadi
Ismail,merupakan sebahagian daripada inisiatif jabatan untuk memberi khidmat runding,
pemantauan serta bimbingan berkaitan proses pelupusan rekod mengikut peraturan yang
ditetapkan oleh Arkib Negara Malaysia dan dasar pengurusan rekod UiTM. Melalui sesi ini,
kerjasama strategik antara pihak pengurusan rekod dan PTJ dapat diperkukuh bagi
memastikan rekod jabatan diurus secara sistematik, teratur, selamat dan mematuhi
piawaian.

Lawatan Akademik Sekolah Rendah Islam AlI-Ummah Chemor,
Perak ke PTAR

Disediakan oleh :Amirul Desa, PTAR Shah Alam
Tarikh : 20 November 2025

20 November 2025, Perpustakaan Tun Abdul Razak (PTAR), UiTM Shah Alam menerima
kunjungan seramai 140 orang pelajar, 12 orang guru pengiring dan 8 orang fasilitator
daripada Sekolah Rendah Islam Al-Ummah Chemor, Perak dalam sesi Lawatan Akademik &
Pendedahan Dunia Perpustakaan.

Lawatan ini merangkumi tiga lokasi utama:

PTAR — Pengenalan perkhidmatan perpustakaan, demonstrasi pencarian maklumat &
aktiviti literasi maklumat.

GTAR (Galeri Tun Abdul Razak) — Pendedahan kepada sejarah UiTM serta warisan intelektual
negara.

GESTURZ (Galeri Seni Tuanku Nur Zahirah) — Eksplorasi karya seni, kreativiti dan apresiasi
budaya.

Para pelajar turut berpeluang mengikuti sesi penerangan interaktif, aktiviti pembelajaran
menyeronokkan serta memahami dengan lebih dekat peranan perpustakaan sebagai
Vibrant Centre of Learning di UiTM.

PTAR mengucapkan setinggi-tinggi penghargaan kepada pihak sekolah, para guru serta
fasilitator atas kunjungan ini. Semoga lawatan ini memberi inspirasi, mencetus minat
membaca dan mendekatkan generasi muda kepada dunia ilmu.

Program 1Staf 1 Perkongsian limu Siri 10/2025
Anjuran Perpustakaan Sultan Badlishah

Disediakan oleh :Hamidah Mohd Per. Sultan Badlishah Kedah
Tarikh : 5 November 2025

Merbok, 5 November 2025 — Perpustakaan Sultan Badlishah (PSB), UiTM Cawangan Kedah telah
berjaya menganjurkan Program 1 Staf 1 Perkongsian Ilmu Siri 10, bertempat di Sudut IT, PSB.
Program yang berlangsung dari jam 3.30 hingga 4.30 petang ini diadakan sebagai salah satu
inisiatif PSB untuk memupuk budaya perkongsian ilmu dalam kalangan warga perpustakaan.
Objektif utama program ini adalah untuk menggalakkan staf berkongsi pengetahuan dan
kepakaran masing-masing, memperkukuh profesionalisme, serta menjadikan amalan
perkongsian ilmu sebagai budaya organisasi di PSB.

Siri ke-10 ini menampilkan dua sesi perkongsian menarik oleh staf perpustakaan. Puan
Norismaliza Che Oon berkongsi topik bertajuk “Leisure Reading @ Permata”, yang memberi
pendedahan tentang koleksi bahan bacaan santai dalam bentuk eBook melalui sistem
Permata. Beliau turut menunjukkan kaedah mencari dan meminjam bahan eBook dengan
mudah, merangkumi pelbagai kategori seperti novel, biografi, motivasi, kesihatan, dan gaya
hidup.

Program yang dihadiri oleh 14 orang peserta ini berjaya memberikan impak positif dalam
memperkukuh kefahaman mengenai kemudahan digital perpustakaan. Melalui perkongsian
ilmu ini, peserta bukan sahaja memperoleh kemahiran baharu dalam pencarian bahan eBook
dan penggunaan sistem OFA, tetapi juga menyedari kepentingan teknologi dalam
penyebaran ilmu dan dokumentasi sejarah universiti. Secara keseluruhannya, program ini
berjaya mencapai objektifnya dalam memupuk budaya perkongsian ilmu dan meningkatkan
literasi maklumat dalam kalangan staf perpustakaan.

Program Teambuilding Perpustakaan Sultan
Badlishah 2025

Disediakan oleh :Hamidah Mohd Per. Sultan Badlishah Kedah
Tarikh : 5 November 2025

FERPUSTAKAAN SULTAN BADLISHAH, UITM CAWANGAN KEDAH

Pengisian program merangkumi pelbagai aktiviti yang dirancang untuk meningkatkan
interaksi, komunikasi dan daya kepimpinan. Antara aktiviti yang dijalankan ialah sesi Ice
Breaking & Kenal Pasukan, diikuti dengan senaman ringan dan regangan bagi memupuk
kesegaran fizikal sebelum aktiviti-aktiviti utama bermula. Peserta kemudian dibahagikan
kepada kumpulan bagi tugasan Persembahan Kumpulan melalui penghasilan video TikTok
yang kreatif dan mencuit hati. Selain itu, beberapa aktiviti Fun Games turut diadakan bagi
mengasah kemahiran berfikir, kerjasama dan strategi kumpulan. Aktiviti-aktiviti ini bukan
sahaja menceriakan suasana, malah berjaya menyatukan warga PSB dalam suasana yang
lebih santai dan menyeronokkan.

Program turut disemarakkan dengan sesi sambutan hari lahir untuk staf yang lahir pada
bulan tersebut serta sesi bertukar hadiah antara peserta sebagai simbolik penghargaan dan
pengukuhan hubungan sesama rakan sekerja. Secara keseluruhannya, Program Team
Building Perpustakaan Sultan Badlishah 2025 berjaya mencapai objektif dengan baik melalui
pengisian aktiviti yang bermanfaat dan menghiburkan. Program ini bukan sahaja
memperkukuh hubungan interpersonal dalam kalangan staf, malah meningkatkan motivasi,
semangat kerja dan keharmonian dalam organisasi. Melalui penganjuran program sebegini,
PSB terus komited dalam membentuk warga kerja yang kompeten, berdaya saing dan
sentiasa bersedia menghadapi cabaran dunia perpustakaan moden.

Pengukuhan Amalan Tadbir Urus PTAR melalui Sistem
iLibPro

Disediakan oleh : Amirul Desa PTAR Shah Alam
Tarikh :18-19 November 2025

Perpustakaan Tun Abdul Razak (PTAR), UiTM Shah Alam terus komited memperkukuh tadbir
urus organisasi melalui penganjuran Sesi Hands-On Sistem iLibPro. Sesi ini memberi
penekanan kepada penguasaan proses kerja perpustakaan secara sistematik, merangkumi:

1. Memuat naik carta alir proses kerja ke dalam Repositori Tadbir Urus Perpustakaan.

2. Pengisian dan penyusunan maklumat proses mengikut struktur yang telah ditetapkan
dalam Sistem iLibPro.

3. Pemetaan sub-proses, pengemaskinian dan pemuatan naik dokumen secara teratur, tepat
dan seragam.

Melalui pendekatan hands-on, sesi ini bukan sahaja meningkatkan kefahaman teknikal,
malah menggalakkan adaptasi amalan kerja berasaskan pemetaan proses yang lebih cekap
dan profesional.

Latihan ini mencerminkan kesungguhan PTAR dalam memperkukuh budaya kerja berasaskan
tadbir urus serta menyokong agenda transformasi digital UiTM, dengan memastikan
dokumentasi proses perpustakaan sentiasa kemas, telus dan mudah dirujuk. Turut diterapkan
ialah penggunaan Al Analytic dalam iLibPro, yang membolehkan staf menganalisis corak
proses kerja, mengenal pasti jurang pematuhan dan menilai keberkesanan dokumentasi
secara berasaskan data.

Inisiatif seperti ini terus memperlihatkan komitmen PTAR dalam melahirkan warga
perpustakaan yang kompeten, bersedia dan responsif terhadap keperluan pengurusan
maklumat masa kini.

Lawatan SMK Bukit Baru, Melaka ke Perpustakaan
Tun Abdul Razak (PTAR)

Disediakan oleh : Amirul Desa PTAR Shah Alam
Tarikh :19 November 2025

Perpustakaan Tun Abdul Razak berbesar hati menerima kunjungan 4 orang guru dan 44
Pengawas Pusat Sumber Sekolah dari Sekolah Menengah Kebangsaan Bukit Baru, Melaka
melalui kerjasama dengan Bahagian Pengambilan Pelajar, UiTM Shah Alam.

Lawatan ini bertujuan memberi pendedahan kepada para pengawas mengenai ekosistem
pembelajaran moden di universiti serta peranan perpustakaan dalam menyokong
kecemerlangan akademik.

Antara pengisian utama lawatan:

Taklimat kemudahan & perkhidmatan PTAR — Pengenalan kepada transformasi digital, ruang
pembelajaran aktif, perkhidmatan rujukan dan sokongan akademik yang ditawarkan kepada
warga UiTM.

Perkongsian kerjaya pustakawan — Pengawas PSS didedahkan dengan pengalaman, peranan
dan peluang kerjaya dalam bidang kepustakawanan di era digital.

Sesi lawatan fizikal — Peserta dibawa meninjau PTAR, Galeri Tun Abdul Razak (GTAR) dan
Galeri Seni Tuanku Nur Zahirah (GESTURZ), merasai sendiri kemudahan serta khazanah iimu
yang dibangunkan oleh UiTM.

Terima kasih SMK Bukit Baru kerana memilih PTAR sebagai destinasi lawatan pembelajaran.
Semoga kunjungan ini menjadi inspirasi kepada para pelajar untuk terus mencintai ilmu dan
meneroka peluang pendidikan tinggi di UiTM.

PROGRAM JELAJAH ILMU PTAR UiTM CAWANGAN PERAK

Disediakan oleh : Ahmad Azmil Reza Bin Ismail, PTAR Cawangan Perak Kampus S Seri Iskandar
Tarikh :5 November 2025

PROGRAM

5 November 2025: Perpustakaan Tun Abdul Razak (PTAR) UiTM Cawangan Perak Kampus Seri
Iskandar telah menganjurkan Program Jelajah Ilmu pada 15 Ogos 2025 bertempat di Ruang
Legar Pentadbiran . Program ini merupakan salah satu inisiatif strategik PTAR dalam
memperluas jangkauan perkhidmatan perpustakaan serta meningkatkan kesedaran warga
universiti terhadap kemudahan dan sumber ilmu yang ditawarkan. Melalui penganjuran ini,
PTAR berusaha mendekatkan fungsi perpustakaan kepada komuniti kampus dengan
pendekatan yang lebih interaktif dan inklusif.

Objektif utama program ini adalah memperkenalkan Sistem PERMATA PTAR kepada staf
pentadbiran di samping mempromosikan koleksi bacaan santai yang sesuai bagi keperluan
dan minat warga kerja. Selain pameran bahan bacaan, pelbagai aktiviti menarik turut
diadakan seperti kuiz interaktif Kahoot! dan sesi pinjaman buku dengan ganjaran saguhati
kepada peserta yang aktif. Pendekatan ini bukan sahaja menjadikan suasana pembelajaran
lebih menyeronokkan, tetapi turut memupuk amalan membaca sebagai budaya kerja
intelektual dalam kalangan staf.

Secara keseluruhannya, Program Jelajah lImu telah mencapai matlamatnya dalam
menggalakkan perkongsian ilmu dan meningkatkan keterlibatan staf terhadap perkhidmatan
perpustakaan. Penglibatan aktif warga UiTM Cawangan Perak dalam program ini
mencerminkan komitmen bersama untuk membina komuniti kampus yang berpengetahuan,
progresif dan penerapan budaya berilmu. PTAR berharap program seumpama in dapat
diteruskan secara berterusan sebagai usaha menyokong aspirasi UiTM dalam memperkukuh
rantaian ilmu dan pembelajaran sepanjang hayat.

LAWATAN DELEGASI UNIVERSITAS TANJUNGPURA,
INDONESIA KE PTAR

Disediakan oleh : Amirul Desa PTAR Shah Alam
Tarikh : 17 November 2025

Perpustakaan Tun Abdul Razak (PTAR) telah menerima kunjungan delegasi seramai 13 orang
dari Universitas Tanjungpura, Indonesia yang sedang menjalankan program akademik
bersama Akademi Pengajian Bahasa (APB), UiTM.

Lawatan ini merangkumi:

Taklimat pengenalan PTAR dan inisiatif digital

Sesi perkongsian maklumat berkaitan perkhidmatan & kemudahan perpustakaan

Lawatan berpandu ke ruang pembelajaran, koleksi khas, serta fasiliti digital PTAR

Kunjungan ini bukan sahaja membuka peluang untuk pertukaran idea dan amalan terbaik,

malah turut mengukuhkan hubungan akademik serta jaringan kolaborasi antara PTAR, APB dan
Universitas Tanjungpura.

BULETIN IQRA Perpustakaan Tun Abdul Razak




BULETIN IQRA

PERPUSTAKAAN TUN ABDUL RAZAK
SHAH ALAM

LATIHAN SANGKUT UNIT ARKIB CAWANGAN PERAK

Disediakan oleh : Ahmad Azmil Reza PTAR Seri Iskandar
Tarikh : 11 November 2024

11 November 2025: Pada 10 dan 11 Julai 2025, Unit Arkib Cawangan Perak (UAC) telah
melaksanakan program Latihan Sangkut Unit Arkib Cawangan Perak yang bertempat di Bilik IT
2, Perpustakaan Tun Abdul Razak (PTAR) UiTM Cawangan Perak Kampus Seri Iskandar. Program
latihan ini berlangsung dari jam 8.30 pagi hingga 4.30 petang bertujuan memberi taklimat,
pendedahan serta latihan praktikal berkaitan proses dan operasi pengurusan arkib kepada
staf PTAR UiTM Kampus Tapah. Pelaksanaan program ini merupakan langkah awal dalam
usaha mempersiapkan Kampus Tapah bagi penyediaan kemudahan Bilik Arkib UiTM Kampus
Tapah secara teratur dan mematuhi piawaian pengurusan rekod universiti.

Kandungan latihan ini merangkumi beberapa komponen utama seperti Pengenalan
Pengurusan Rekod, Proses Pelupusan Rekod, Proses Pelantikan Pengurus Rekod serta Latihan
Praktikal berasaskan sistem Archive Management System (AMS). Selain itu, peserta turut diberi
penerangan berkaitan tatacara pelupusan rekod mengikut prosedur yang ditetapkan oleh
Arkib Negara Malaysia. Program ini dilaksanakan dengan objektif utama untuk meningkatkan
kefahaman dan kemahiran peserta dalam menguruskan rekod serta dokumen rasmi universiti
secara sistematik selain memupuk etika kerja yang berteraskan ketepatan,
kebertanggungjawaban dan integriti dalam pengendalian bahan arkib.

Latihan ini dikendalikan oleh wakil UAC Perak iaitu Puan Nur Agilah binti Russli, Pustakawan
Kanan dan dibantu oleh dua Pembantu Pustakawan Kanan, Puan Wan Fadillah binti Mohamed
Yusoff dan Puan Noor Faridatul Akhma binti Abu Bakar. Diharapkan penganjuran Latihan
Sangkut ini dapat memperkukuh kefahaman peserta terhadap proses kerja Unit Arkib serta
menjadi panduan dalam penubuhan dan pengurusan bilik arkib di PTAR Kampus Tapah.

Bicara Alumni Bersama Highbase Strategic Sdn.Bhd:
Membentuk Kerjaya Kejuruteraan Masa Hadapan

Disediakan oleh : En Abdul Hadi Idris, Pembantu Pustakawan Kanan.
Tarikh : 11 November 2025

Pada 11 November 2025, Selasa yang lalu, telah diadakan Bicara Alumni
Bersama HighBase Strategic Sdn.Bhd — Membentuk Kerjaya Kejuruteraan
Masa Hadapan bertempat di Sudut AZKA @Library Community
Engagement (LCE) Perpustakaan Cendekiawan UiTMCT. Program anjuran
IEM Terengganu Student Section UiTM Terengganu dengan kerjasama
Perpustakaan Cendekiawan UiTMCT Kampus Dungun dan Akademi
Zakat(Azka) MAIWP ini telah berlangsung pada pukul 10.00 pagi sehingga
12.00 tengah hari dengan menampilkan dua orang penceramah jemputan
eksklusif daripada Highbase Strategic Sdn Bhd iaitu En. Fauzi Mohamad,
Ketua Pegawai Eksekutif, yang juga merupakan Alumni UiTMCT dan En.
Mustagim Ismail, Pengurus Kanan Projek.

Program bicara alumni ini merupakan satu inisiatif yang bertujuan untuk
para alumni yang kini telah berjaya dalam bidang kepakaran masing-
masing bagi berkongsi kepakaran, pengalaman dan cabaran realiti dunia
pekerjaan khususnya kepada para pelajar UiTM agar lebih bersedia
menghadapi alam pekerjaan kelak. Dalam era pembangunan teknologi dan
industri yang pesat hari ini, pendedahan awal tentang realiti dunia kerjaya
amat penting bagi membantu pelajar memahami keperluan sebenar
pasaran pekerjaan serta kemahiran yang diperlukan. Melalui perkongsian
pengalaman daripada penceramah jemputan yang berpengalaman ini,
diharapkan para peserta dapat memperoleh gambaran jelas tentang laluan
kerjaya dalam bidang kejuruteraan, cabaran yang dihadapi, serta strategi
untuk mencapai kejayaan profesional pada masa hadapan.

Secara keseluruhannya, program Bicara Alumni Bersama Highbase —
Strategic Sdn. Bhd. : Membentuk Kerjaya Kejuruteraan Masa Hadapan telah
berjaya menjadi platform perkongsian ilmu dan inspirasi antara industri
dan pelajar. Pihak penganjur telah mendapat maklumbalas positif
daripada semua peserta dan amat berharap agar program seumpama ini
dapat diteruskan pada masa akan datang. Diharapkan semua input yang
disampaikan melalui program ini dapat memberi manfaat dan menjadi
pemangkin kecemerlangan semua peserta yang terlibat.

Program Research Canvas: Mapping Ideas to Publication

Disediakan oleh : Abdul Hadi Idris, Pembantu Pustakawan Kanan.
Tarikh : 10 November 2025

Pada 10 November 2025, Isnin yang lalu, Bahagian Penyelidikan dan Jaringan Industri (BPJI) dan
Perpustakaan Cendekiowan UiTM Cawangan Terengganu (UITMCT) Kampus Dungun telah
menganjurkan program Research Canvas: Mapping Ideas to Publication bertempat di Sudut
AZKA@Llibrary Community Engagement, Perpustakaan Cendekiawan UiTMCT Kampus Dungun serta
secara atas talian melalui platform Youtube Rasmi Perpustakaan Cendekiawan. Program ini telah
dikendalikan olen penceramah jemputan yang tidak asing lagi di UITMCT iaitu Ts. Dr. Nurulnadwan binti
Aziz, Pensyarah Kanan, Koordinator Pusat Pengajian Siswazah (Kerja Kursus). Beliau juga merupakan
mantan Ketua Research Management Unit, dan mempunyai banyak pengalaman dalam bidang
penyelidikan dan penerbitan.

Program Research Canvas: Mapping Ideas to Publication ini merupakan program kali ketiga
seumpamanya yang dianjurkan secara kerjasama Perpustakaan Cendekiawan Kampus Dungun
bersama BPJI bagi membantu para penyelidik, pensyarah, dan pelajar pascasiswazah dalam memberi
pendedahan berkaitan proses penyelidikan secara menyeluruh bermula daripada peringkat
mendapatkan idea hingga menerbitkan manuskrip ilmiah dalam bidang masing-masing. Dengan
pengalaman yang ada pada penceramah jemputan, kupasan mengenai idea menerbitkan manuskrip
ilmiah kelihatan sangat mudah dan berstruktur. Dalam dunia akademik yang semakin kompetitif,
keupayaan untuk menstrukturkan idea penyelidikan dengan jelas dan menterjemahkannya kepada
hasil penerbitan yang berkualiti amat penting. Justeru, melalui penganjuran program ini, kami sebagai
pihak penganjur amat berharap semua peserta dapat manfaatkan sebaiknya pengisian yang
disampaikan pada sesi ini.

Secara keseluruhannya, program yang diadakan selama dua jam bermula pada pukul 10.00 pagi dan
berakhir pada 12.00 tengah hari ini telah mendapat sambutan yang sangat menggalakkan dengan
penyertaan seramai 450 orang peserta dari seluruh UiTM melalui rekod tontotan dalam talian dan juga
bersemuka. Rata-rata peserta telah memberi maklumbalas yang positif tentang pengisian yang telah
disampaikan oleh penceramah jemputan melalui borang maklumbalas yang diedarkan pada akhir
program.

Lawatan Akademik Universitas Pakuan, Bogor,
Indonesia ke Perpustakaan Tun Abdul Razak (PTAR),
UiTM Shah Alam

Tarikh :12 November 2025
Lokasi : Auditorium Kolej KETENGAH UiTM Cawangan Terengganu

Perpustakaan Cendekiawan UiTMCT Kampus Dungun telah mengadakan Bengkel
Pencarian Maklumat Menggunakan Pangkalan Data Akses Terbuka bersama pelajar
Kolej KETENGAH sebagai salah satu inisiatif untuk meningkatkan kemahiran literasi
maklumat dan penyelidikan dalam kalangan pelajar sebagai alternatif pencarian
maklumat di samping menggunakan pangkalan data langganan kolej mereka.

Bengkel ini merupakan jalinan kerjasama strategik antara Perpustakaan Cendekiawan
UITMCT dan Perpustakaan Kolej KETENGAH diadakan bertempat di Auditorium Kolej
KETENGAH bermula jam 2.30 petang hingga 4.30 petang dan telah disertai seramai
375 orang pelajar. Pengisian telah disampaikan oleh Cik Asmahani binti

Abdullah, Timbalan Ketua Pustakawan (M) (KUP), dan turut dibantu oleh Puan Hafsah
Mustafa, Puan Nur Rohaya Razali, dan En. Ahmad Fathi Azhari Azmi.

Pengisian bengkel ini memberi pendedahan kepada pelajar mengenai kaedah
pencarian maklumat secara efektif melalui pelbagai pangkalan data akses terbuka
yang tersedia dalam talian, sebagai alternatif penggunaan pangkalan data
langganan kolej mereka, seperti UiTM Institutional Repository, U-Pustaka, Science
Direct Open Access, Taylor & Francis, OA.mg, Open Access Journal Indexed in Scopus,
Google Scholar, DOAJ (Directory of Open Access Journals) dan ERIC, serta teknik-teknik
pencarian berkesan. Juga diterangkan senarai kemudahan dan perkhidmatan yang
ditawarkan oleh Perpustakaan UiTM kepada komuniti setempat.

Secara keseluruhannya, bengkel ini telah berjalan dengan lancar dan mencapai
objektif yang ditetapkan. Para pelajar menunjukkan minat dan penglibatan aktif
sepanjang sesi berlangsung. Berdasarkan maklum balas, majoriti peserta menyatakan
bahawa mereka memperoleh pengetahuan dan kemahiran baharu dalam pencarian
maklumat menggunakan pangkalan data yang sahih dan berkualiti.

BULETIN IQRA Perpustakaan Tun Abdul Razak

PTAR Jalankan Sesi Pre-Test Kajian Kepuasan
Pelanggan Bersama Fakulti Sains Maklumat

Disediakan oleh : Mohd Alfarabie PTAR Shah Alam
Tarikh : 10 November 2025

Perpustakaan Tun Abdul Razak (PTAR) UiTM telah mengadakan satu Sesi Pre-Test Kajian
Kepuasan Pelanggan bertempat di PTAR Kampus Puncak Perdana sebagai langkah awal
dalam merangka pelaksanaan kajiaon menyeluruh terhadap kepuasan pengguna terhadap
perkhidmatan dan kemudahan perpustakaan.

Sesi ini bertujuan untuk menilai kesesuaian instrumen kajian serta memastikan ketepatan soal
selidik yang akan digunakan dalam kajian sebenar kelak. Bagi memperkukuh kualiti
penyelidikan, PTAR telah mendapatkan kepakaran dan khidmat nasihat daripada Prof. Madya
Dr. Mad Khir Johari Abdullah Sani, pensyarah kanan dari Fakulti Sains Maklumat, UiTM.

Program ini turut dihadiri oleh En. Ahamad Zuber, Pengarah Bahagian Perkhidmatan
Perpustakaan, dan En. Mohd Ismail Abidin, Timbalan Ketua Pustakawan, yang turut memberi
pandangan terhadap penambahbaikan aspek metodologi serta pelaksanaan kajian di
lapangan.

Menurut Ahamad Zuber, Pengarah, pelaksanaan kajian ini bukan sahaja bertujuan menilai
tahap kepuasan pengguna terhadap perkhidmatan dan kemudahan perpustakaan, malah
menjadi asas kepada usaha penambahbaikan berterusan (continuous improvement) dan
pembangunan strategi perkhidmatan berimpak tinggi di seluruh rangkaian perpustakaan
UiTM.

Kajian ini juga mencerminkan komitmen PTAR dalam memperkukuh kolaborasi akademik
bersama Fakulti Sains Maklumat, khususnya dalam bidang penyelidikan dan pembangunan
perkhidmatan perpustakaan serta kajian pengguna yang berorientasikan data dan
pengalaman pelanggan.

BULETIN IQRA Perpustakaan Tun Abdul Razak

SHAH ALAM

Sesi Perkongsian Ilmu PTAR Siri 1

Disediakan oleh : Mohd Alfarabie PTAR Shah Alam
Tarikh : 5 November 2025

5 November 2025, Perpustakaan Tun Abdul Razak (PTAR) telah menganjurkan Sesi Perkongsian
lImu Siri 1 yang menghimpunkan warga PTAR untuk berkongsi pengalaman, pengetahuan dan
pembelajaran daripada penglibatan mereka dalam program dan persidangan di peringkat
antarabangsa.

Program dimulakan dengan sesi perkongsian oleh Encik Abdul Razak bin Abdul Rahman yang
berkongsi pengalaman Lawatan Kerja ke Muzium Manuskrip Al-Quran Narathiwat, Thailand
bagi menijalin kerjasama dan kolaborasi dalam pembangunan Koleksi Manuskrip Melayu Jawi

Sesi diteruskan dengan perkongsian oleh Dr. Nurul Aida binti Noor Azizi yang membentangkan
pengalaman beliau dalam International Conference on Libraries (IcoL) 2025, memberi
pendedahan kepada trend, inovasi dan hala tuju terkini dalam bidang perpustakaan di
peringkat global.

Pada sesi terakhir, Encik Abdul Halim Mohd Daud pula berkongsi pengalaman beliau menyertai
Program VCSP P401: UiTM Talent Quest Global Outreach di Thailand yang memberi inspirasi
dalam memperkukuh bakat dan jaringan profesional di peringkat antarabangsa.

Sesi perkongsian ini bukan sahaja memperkayakan ilmu warga PTAR, malah menjadi platform
penting dalam memperkukuh budaya pembelajaran berterusan serta memperluas jaringan
kolaborasi antarabangsa Perpustakaan UiTM.

BULETIN IQRA Perpustakaan Tun Abdul Razak

Memperkasa Literasi Maklumat: Lawatan limu
Pelajar FKPM ke PTAR UiTM Melaka

Disediakan oleh : Nur Atikah Mauzan, PTAR UiTM Cawangan Melaka
Tarikh : 3 November 2025

3 November 2025, Isnin — Program Memperkasa Literasi Maklumat: Lawatan lImu Pelajar
Semester 1, Fakulti Komunikasi dan Pengajian Media, UiTM Cawangan Melaka ke PTAR UiTM
Melaka Sesi 1, 2 dan 3 telah berjaya diadakan di Unit Perpustakaan Digital, PTAR UiTM
Cawangan Melaka. Program ini memberi peluang kepada pelajar untuk memanfaatkan
sumber digital serta memperkukuh kemahiran literasi maklumat mereka.

Setiap sesi, pelajar berpeluang mengikuti Lawatan lIImu yang menempatkan koleksi bahan
bacaan fizikal dan kemudahan pembelajaran, diiringi oleh Puan Siti Aminah Ismail, Pembantu
Pustakawan Kanan, Encik Azahar Nordin, Pembantu Pustakawan Kanan dan Cik Fadhilah Fatin
Long Chek, Pembantu Pustakawan. Sepanjang sesi berlangsung, para pelajar memperlihatkan
minat yang tinggi serta penglibatan aktif, terutamanya ketika sesi soal jowab, demonstrasi
praktikal dan kuiz interaktif dijalankan.

Secara keseluruhannya, program ini berjaya mencapai objektif yang ditetapkan dalam
memperkukuh kemahiran literasi maklumat di kalangan pelajar. Kerjasama strategik antara
PTAR dan Fakulti Komunikasi dan Pengajian Media telah berlangsung dengan baik serta
memberikan impak positif terhadap usaha memperkasa budaya literasi maklumat dalam
kalangan warga kampus.

BULETIN IQRA Perpustakaan Tun Abdul Razak

MAJLIS PERASMIAN PROGRAM JELAJAH ILMU
BERSAMA UiTM CAWANGAN PAHANG

Disediakan oleh : Puan Noor Azliza Binti Aziz
Tarikh : 10 November 2025

Maijlis perasmian ini telah disempurnakan oleh YB Senator Puan Hajah Norhasmimi binti Abdul Ghani,
Ahli Dewan Negara, yang turut berkongsi amanat dan inspirasi mengenai kepentingan ilmu dalam
membentuk generasi berakhlak serta berdaya saing dalam era masyarakat Madani.

Majlis turut dihadiri oleh Yang Berusaha Puan Nurul Julia Alani Henry, Pengarah DBP Wilayah Tengah,
Yang Berusaha Puan Hajah Rosnita binti Ja’afar, Timbalan Ketua Pustakawan, Perpustakaan UiTM
Cawangan Pahang, Yang Berusaha Puan Subainah binti Nik Soh, Ketua Jabatan Pendidikan Umum, Kolej
Vokasional (Pertanian) Chenor, Yang Berusaha Prof. Madya Dr. Norhapizah binti Mohd Burhan,
Koordinator Prasiswazah, Akademi Pengaijian Islam Kontemporari (ACIS), Yang Berusaha Dr. Nurul Diyana
Sanuddin, Koordinator Jaringan Industri dan Alumni (ICAN), UiTM Cawangan Pahang, Yang Berusaha
Puan Nurfarawahidah binti Badruesham, Pengarah Program, Jelajah llmu Bersama UiTM Cawangan
Pahang dan Yang Berusaha Dr. Faezah Muhayat, Timbalan Ketua Akademi DBP.

Program Jelajah ilmu ini berlangsung selama 3 hari dan merupakan hasil kerjasama bersama Dewan
Bahasa dan Pustaka (DBP) sebagai rakan strategik dalam usaha memperkukuh budaya membaca dan
memperluas capaian ilmu kepada masyarakat. DBP turut menekankan hasrat untuk memperkasakan
penggunaan digital dan teknologi dalam pembelajaran, seiring dengan keperluan pendidikan masa kini
dan perubahan landskap dunia ilmu.

Seramai 90 orang pelajar dari Kolej Vokasional (Pertanian) Chenor yang juga merupakan rakan
strategik program turut hadir memeriahkan maijlis ini melalui penglibatan dalam pelbagai aktiviti
berteraskan ilmu dan literasi maklumat. Jumlah keseluruhan pelajar Kolej Vokasional Chenor yang akan
menyertai program ini selama 3 hari adalah 213 orang.

Program Jelajah IImu merupakan antara inisiatif Perpustakaan UiTM Cawangan Pahang dalam
memperkukuh hubungan antara institusi pendidikan, komuniti dan industri, selain menggalakkan
pembelajaran sepanjang hayat serta pembudayaan ilmu sebagai asas kemajuan bangsa.

BULETIN IQRA Perpustakaan Tun Abdul Razak

Program Jelajah Pendidikan Digital Daerah
Maran

Disediakan oleh : Puan Noor Azliza Binti Aziz
Tarikh : 4 November 2025

SK DESA JAYA
04 NOVEMBER 2025 (SELASA)

Gelombang literasi digital diteruskan ke SK Desa Jaya menerusi Program Jelajah Pendidikan
Digital Daerah Maran 2025, anjuran Unit Sumber dan Teknologi Pendidikan (USTP), Pejabat
Pendidikan Daerah (PPD) Maran dengan kolaborasi bersama Perpustakaan Al-Bukhari dan
Kluster Nadi Daerah Maran.

Berlandaskan Teras 1 Dasar Pendidikan Digital iaitu Murid Fasih Digital, program ini memberi
peluang kepada murid untuk mengasah kemahiran dan pengetahuan teknologi secara
menyeronokkan, sambil menerapkan nilai dan adab dalam penggunaan digital yang beretika.

Seramai 200 orang murid Tahun 4 dan Tahun 5 menyertai pelbagai aktiviti interaktif
berasaskan game-based learning seperti Keyboard Heroes, Digital Word Hunt, Emoji Smart
Talk, Typing Race, File Explorer, Tech Whiz Quiz dan sebagainya. Murid bukan sahaja belajar
asas teknologi, malah mereka turut diasah dengan semangat kerjasama dan komunikasi
digital yang positif. Selain aktiviti utama, turut disediakan booth pameran yang menampilkan
pelbagai bahan dan teknologi pendidikan digital.

Program ini berjaya mencipta pengalaman pembelajaran digital yang menyeronokkan dan
bermakna, selaras dengan Matlamat Pembangunan Lestari (SDG) 4: Kualiti Pendidikan dan
SDG 17: Perkongsian untuk Matlamat sebagai usaha berterusan Perpustakaan Al-Bukhari
dalam memperkukuh jaringan kolaborasi bersama komuniti sekolah dan membudayakan
celik digital sejak usia muda.

Secara keseluruhan, program berjalan lancar dan berjaya meningkatkan tahap celik digital
serta keyakinan diri dalam kalangan murid yang terlibat. Terima kasih kepada pihak SK Desa
Jayaq, serta semua warga pendidik dan murid yang menjayakan program ini.

BULETIN IQRA Perpustakaan Tun Abdul Razak

Program Jelajah Pendidikan Digital Daerah
Maran : SK Bandar Pusat

Disediakan oleh : Puan Noor Azliza Binti Aziz
Tarikh : 3 November 2025

SK-BANDAR PUSAT

Siri pertama Program Jelajah Pendidikan Digital Daerah Maran 2025 membuka tirai di SK
Bandar Pusat dengan penuh semangat dan keterujaan melibatkan 195 orang murid Tahun 4
dan Tahun 5.

Program anjuran Unit Sumber dan Teknologi Pendidikan (USTP), Pejabat Pendidikan Daerah
(PPD) Maran dengan kolaborasi bersama Perpustakaan Al-Bukhari dan Kluster Nadi Daerah
Maran ini berlandaskan Teras 1 Dasar Pendidikan Digital iaitu Murid Fasih Digital. Program ini
bertujuan untuk melahirkan murid celik digital yang berdaya saing menerusi peningkatan
kemahiran, pengetahuan dan nilai serta adab.

Pelbagai aktiviti interaktif dijalankan seperti Keyboard Heroes, Digital Word Hunt, Emoji Smart
Talk, Typing Race, File Explorer, Tech Whiz Quiz dan sebagainya telah membantu murid
mempelajari kemahiran asas komputer, keselamatan siber serta kepentingan etika dalam
penggunaan teknologi.

Inisiatif ini turut menyokong Matlamat Pembangunan Lestari (SDG) 4: Kualiti Pendidikan dan
SDG 17: Perkongsian untuk Matlamat, sebagai usaha berterusan Perpustakaan Al-Bukhari
dalam memperkukuh jaringan kolaborasi bersama komuniti sekolah dan membudayakan
celik digital sejak usia muda.

Secara keseluruhan, program berjalan lancar dan berjaya meningkatkan tahap celik digital
serta keyakinan diri dalam kalangan murid yang terlibat. Terima kasih kepada pihak SK Bandar
Pusat, serta semua warga pendidik dan murid yang menjayakan program ini.

BULETIN IQRA Perpustakaan Tun Abdul Razak

Friday Food Sharing

Disediakan oleh : Puan Noor Azliza Binti Aziz
Tarikh : 7 November 2025

Friday Food Sharing Telah berlangsung Program Friday Food Sharing di Perpustakaan Al-
Bukhari, UiTM Cawangan Pahang, Kaompus Jengka, yang dianjurkan sebagai inisiatif kebajikan
bagi membantu pelajar yang memerlukan. Program ini dilaksanakan hasil sumbangan ikhlas
daripada staf-staf UiTM yang turut digalakkan untuk berkongsi rezeki dengan
menyumbangkan makanan setiap hari Jumaat.

Melalui program ini, pelajar yang memerlukan boleh mengambil makanan yang disediakan
secara percuma di ruang khas perpustakaan dengan konsep “Take Me If You Really Need Me.”
Inisiatif ini bukan sahaja menggalakkan amalan prihatin dan tolong-menolong dalam
kalangan warga kampus, malah menyemai nilai empati serta semangat kebersamaan.
Program ini diketuai oleh Hajah Rosnita binti Ja’afar dan mendapat sambutan positif daripada
staf serta pelajar. la sekaligus mencerminkan keprihatinan Perpustakaan Al-Bukhari dalam
mendukung kesejahteraan komuniti kampus dan memperkukuh budaya kasih sayang serta
kepedulian sosial.

BULETIN IQRA Perpustakaan Tun Abdul Razak

SESI LIBAT URUS PENGURUSAN REKOD BERSAMA UNIT
RESIDENSI DAN HOSPITALITI, KOLEJ INDERA SAKTI
PERKUKUH AMALAN PENGURUSAN REKOD DI UITM PERAK

Disediakan oleh : Ahmad Azmil Reza Bin Ismail
Tarikh : 20 November 2025

20 Nobvember 2025: Unit Arkib Cawangan Perpustakaan Tun Abdul Razak (PTAR), UiTM
Cawangan Perak telah mengadakan Sesi Libat Urus Pengurusan Rekod bersama Unit Residensi
dan Hospitaliti, Kolej Indera Sakti bertempat di UiTM Kampus Seri Iskandar.

Program ini diadakan bagi meningkatkan kesedaran dan kefahaman warga UiTM tentang
kepentingan pengurusan rekod yang teratur, sistematik serta mematuhi dasar universiti. Sesi
ini juga menjadi platform untuk berkongsi maklumat, menyelaras prosedur kerja dan
menangani isu berkaitan pengurusan rekod.

Dalam sesi berkenaan, pihak Unit Arkib turut menerangkan proses pelupusan rekod serta
pengasingan rekod tidak aktif bagi memastikan pengurusan dokumen universiti dilaksanakan
secara cekap dan teratur.

Sesi dikendalikan oleh Puan Nur Agilah Binti Russli, Puan Noor Faridatul Akhma binti Abu Bakar,
dan Puan Wan Fadilah Binti Mohamed Yusoff dari Unit Arkib Cawangan PTAR UiTM Cawangan
Perak.

Inisiatif ini diharap dapat memperkukuh amalan pengurusan rekod dan meningkatkan
kerjasama antara jabatan bagi mencapai kecekapan serta pematuhan dalam pengurusan
rekod universiti.

BULETIN IQRA Perpustakaan Tun Abdul Razak

Syabas Dan Tahniah Kumpulan LUMINOUS Untuk
Penyertaan Dan Pencapaian Di Konvensyen KIK UiTM
2025

Disediakan oleh : Ahmad Azmil Reza Bin Ismail
Tarikh : 20 November 2025

Konvensyen Inovatif & Kreatif (KIK) UiTM 2025
25 - 27 NOVEMBER 2025
UTMEAWANGAN U PUMG AX ALAM

Merbok, 27 November 2025 — Perpustakaan Sultan Badlishah (PSB), UITM Cawangan Kedah terus
mengukir nama dalam arena inovasi apabila Kumpulan Inovatif & Kreatif (KIK) LUMINOUS, berjaya
meraih Anugerah Penarafan Emas (4 Bintang) pada Konvensyen Inovatif & Kreatif (KIK) UiTM 2025.
Konvensyen yang berlangsung dari 25 hingga 27 November 2025 di UiTM Cawangan Selangor, Kaompus
Puncak Alam itu memperlihatkan penyertaan pelbagai kumpulan terbaik dari seluruh UiTM. Kejayaan
LUMINOUS yang diumumkan pada 27 November 2025 ini merupakan pencapaian yang cukup
membanggakan dan menjadi bukti komitmen PSB dalam memperkukuh budaya inovasi dan
penambahbaikan berterusan.

Pencapaian ini selaras dengan objektif utama penubuhan KIK di PSB, iaitu untuk memperkasa kreativiti
dan inovasi dalam kalangan staf serta mewujudkan ekosistem kerja yang lebih cekap, berkualiti dan
berorientasikan penyelesaian. Usaha pasukan LUMINOUS dalam menjayakan projek mereka bukan
sahaja meningkatkan kualiti perkhidmatan perpustakaan, malah menyumbang kepada pengukuhan
reputasi PSB sebagai penyokong utama pengurusan akademik UiTM. Melalui projek ini, kumpulan telah
berjaya mengenal pasti isu kritikal, menghasilkan idea bernas, serta membangunkan penyelesaian
inovatif yang memberikan impak langsung kepada operasi harian dan kepuasan pengguna

Secara keseluruhannya, kejayaan meraih Anugerah Penarafan Emas (4 Bintang) ini merupakan
pengiktirafan tertinggi terhadap dedikasi, komitmen, dan profesionalisme kumpulan LUMINOUS.
Kejayaan ini bukan sahaja mengangkat martabat Perpustakaan Sultan Badlishah, malah turut
menetapkan satu penanda aras kecemerlangan baharu buat seluruh warga UiTM dalam bidang
inovasi. Pencapaian ini diharapkan dapat terus menyemarakkan budaya penambahbaikan di PSB dan
UiTM secara keseluruhan, serta menjadi inspirasi kepada lebih banyak inisiatif kreatif pada masa
hadapan.

BULETIN IQRA Perpustakaan Tun Abdul Razak

Program 1Staf 1 Perkongsian limu Siri 12/2025 Anjuran
Perpustakaan Sultan Badlishah

Disediakan oleh : Muzammil Mustafa
Tarikh : 19 November 2025

Mok Tuu & Pencapaian 2025

Perpustakoan Sultan Badlishah

Merbok, 19 November 2025 — Perpustakaan Sultan Badlishah telah meneruskan inisiatif 1 Staf 1
Perkongsian lImu melalui penganjuran Siri 12 bertempat di Sudut IT, Perpustakaan Sultan Badlishah.
Program yang berlangsung dari jam 3.30 petang hingga 4.30 petang ini disertai seramai 19 orang staf,
dengan matlamat memperkukuh budaya perkongsian ilmu dalam kalangan warga kerja perpustakaan.
Program ini turut menekankan objektif utama iaitu memupuk suasana kerja kolaboratif, meningkatkan
profesionalisme serta mengukuhkan kompetensi staf dalam bidang perpustakaan dan maklumat.
Usaha tersebut seiring dengan aspirasi untuk menjadikan perkongsian ilmu sebagai budaya organisasi
yang berterusan dan sebati dalam DNA Perpustakaan UiTM.

Sesi Siri 12 ini menampilkan Puan Azizah Khasim sebagai penyampai dengan tajuk “Hala Tuju dan
Pencapaian 2025 Perpustakaan Sultan Badlishah”. Dalam sesi perkongsian selama satu jam itu, beliau
menghuraikan pencapaian semasa perpustakaan berdasarkan Petunjuk Prestasi Utama (KPI) dan
Petunjuk Prestasi (PI) sehingga sukuan ketiga 2025. Menurut beliau, terdapat 4 KPI yang masih perlu
diberi perhatian bagi memastikan ia mencapai sasaran tahunan sebelum akhir tahun. Bagi Pl pula,
sebanyak 13 Pl menjadi tumpuan, dan sehingga sukuan ketiga, masih 6 Pl yang memerlukan tindakan
segera dan strategik. Puan Azizah turut menggariskan beberapa strategi pelaksanaan yang perlu
diadaptasi oleh semua staf bagi memperkukuhkan pencapaian dan memastikan semua penunjuk
prestasi berjaya dipenuhi menjelang sukuan keempat.

Secara keseluruhannya, Program Siri 12 ini memberikan pendedahan jelas kepada staf mengenai hala
tuju strategik Perpustakaan Sultan Badlishah serta kedudukan semasa pencapaian KPI dan PI.
Perkongsian ini bukan sahaja meningkatkan kefahaman staf mengenai keutamaan organisasi, malah
mengukuhkan komitmen mereka dalam memastikan semua sasaran dapat dicapai secara kolektif.
Program ini membuktikan bahawa budaya perkongsian ilmu bukan sekadar platform pembelajaran,
tetapi menjadi pemangkin kepada peningkatan prestasi, kesedaran strategik dan penyatuan usaha ke
arah kecemerlangan perpustakaan.

BULETIN IQRA Perpustakaan Tun Abdul Razak

Program 1Staf 1 Perkongsian limu Siri 11/2025 Anjuran
Perpustakaan Sultan Badlishah

Disediakan oleh : Muzammil Mustafa
Tarikh : 12 November 2025

Merbok, 12 November 2025 - Perpustakaan Sultan Badlishah telah menganjurkan Program 1 Staf 1
Perkongsian llmu: Siri 11 bertempat di Sudut IT, Perpustakaan Sultan Badlishah. Program yang
berlangsung dari jom 3.30 petang hingga 4.30 petang ini merupakan salah satu inisiatif berterusan
perpustakaan untuk menyemarakkan budaya perkongsian ilmu dalam kalangan warga kerja. Seramai
17 orang staf hadir menyertai sesi ini yang bertujuan memupuk suasana kerja yang kolaboratif,
meningkatkan profesionalisme serta mengukuhkan kemahiran teknikal dan komunikasi warga
perpustakaan. Usaha ini juga selaras dengan objektif perpustakaan untuk menjadikan perkongsian ilmu
sebagai sebahagian daripada DNA organisasi di UiTM.

Siri kali ini menampilkan Encik Mohd Amiruddin Mohd Nasir sebagai penyampai dengan tajuk
perkongsiannya, “Asas Pengucapan Awam”. Dalam sesi yang berlangsung selama satu jam, beliau
menghuraikan kepentingan pengucapan awam sebagai kemahiran asas yang perlu dikuasai oleh
setiap individu dalam dunia profesional mahupun kehidupan seharian. Encik Amiruddin turut
menekankan bahawa pengucapan awam bukan sekadar menyampaikan maklumat, tetapi merupakan
kemampuan mempengaruhi, meyakinkan serta mencipta hubungan positif dengan audiens. Antara
aspek yang disentuh ialah kepentingan persediaan awal, penguasaan struktur penyampaian,
penggunaan bahasa badan secara efektif, pengurusan keyakinan diri, teknik interaksi bersama audiens
serta penggunaan alat bantu seperti slaid dan video pendek bagi meningkatkan keberkesanan
penyampaian.

Secara keseluruhannya, Program 1 Staf 1 Perkongsian limu Siri 11 memberikan manfaat besar kepada
para peserta, khususnya dalam meningkatkan keyakinan ketika berucap di hadapan khalayak. Asas
pengucapan awam yang dikongsikan bukan sahaja membantu staf mengatasi rasa gugup, malah
membolehkan mereka tampil lebih tersusun, profesional dan meyakinkan dalam penyampaian
maklumat. Program ini sekali lagi membuktikan komitmen Perpustakaan Sultan Badlishah dalam
memperkukuh budaya ilmu serta memantapkan kompetensi warga kerja melalui perkongsian
berimpak tinggi.

Program Literasi Maklumat Perpustakaan Sultan
Badlishah Bersama Pelajar UiTM Cawangan Kedah
Semester1-3

Disediakan oleh : Mazurioh Ahmad
Tarikh : 9 & 16 November 2025

Merbok — Perpustakaan Sultan Badlishah, UiTM Cawangan Kedah telah berjaya melaksanakan Program
Literasi Maklumat bersama pelajar Semester 1 hingga 3 pada 9 dan 16 November 2025. Program yang
dijalankan di Dewan Perdana ini merupakan inisiatif penting dalam memperkasakan kemahiran
penyelidikan dan penggunaan maklumat dalam kalangan pelajar baharu. Usaha ini turut menyokong
hala tuju Perancangan Strategik Perpustakaan UiTM 2025 khususnya berkaitan KPI 5 (Bilangan
Penyertaan Program Budaya limu) dan PI 9 (Bilangan Penyertaan Program Literasi Maklumat). Melalui
program ini, PSB berperanan memperkenalkan perkhidmatan perpustakaan, perkhidmatan digital, serta
kepentingan akses kepada sumber akademik yang sahih dan berkualiti.

Program bagi kedua-dua sesi tersebut telah dikendalikan oleh Puan Wan Rohani Wan Chin, Pustakawan
Kanan Unit Perkhidmatan Perpustakaan. Seramai 305 orang pelajar telah menyertai sesi taklimat yang
merangkumi pelbagai pengisian seperti pengenalan perpustakaan, strategi pencarian maklumat,
penggunaan pangkalan data PERMATA, teknik penilaian sumber, kaedah referencing dan citation, serta
penerangan mengenai etika maklumat termasuk isu plagiarism. Pendekatan interaktif dan penerangan
yang tersusun telah membantu pelajar memahami kepentingan literasi maklumat sebagai kemahiran
asas dalam pengajian tinggi. Selain itu, pendedahan ini memberi nilai tambah kepada pelajar dalam
menyempurnakan tugasan, meningkatkan keberkesanan pencarian maklumat serta menyokong aktiviti
penyelidikan.

Secara keseluruhannya, Program Literasi Maklumat ini telah mencapai objektif penganjuran dengan
memberi impak positif kepada pembangunan akademik pelajar UiTM Cawangan Kedah. Melalui
pemahaman yang lebih baik tentang strategi pencarian dan penggunaan maklumat secara beretika,
pelajar kini lebih bersedia menghadapi keperluan pembelajaran abad ke-21. Program ini juga
memperkukuh peranan Perpustakaan Sultan Badlishah sebagai pusat sokongan ilmu yang relevan,
dinamik dan proaktif dalam meningkatkan kompetensi pelajar. Inisiatif seperti ini diyakini dapat
melahirkan pelajar yang lebih berdaya saing, kreatif dan mampu membuat keputusan akademik yang
tepat serta menyumbang kepada budaya pembelajaran sepanjang hayat.

BENGKEL LATIHAN SISTEM PERMATA DAN CADANGAN
PEMBELIAN BUKU

Disediakan oleh : Ahmad Azmil Reza Bin Ismail
Tarikh : 17 November 2025

17 November 2025: Perpustakaan Tun Abdul Razak (PTAR), UiTM Cawangan Perak Kampus Seri Iskandar
telah menganjurkan Bengkel Latihan Sistem PERMATA, Laman Web Perpustakaan dan Cadangan
Pembelian Buku pada 27 Ogos 2025 bertempat di Bilik IT 2 PTAR. Program ini secara khusus
menyasarkan penyertaan dalam kalangan pensyarah baharu UiTM Cawangan Perak bertujuan
memberikan pendedahan komprehensif mengenai pelbagai perkhidmatan dan sistem perpustakaan
digital yang disediakan. Inisiatif strategik ini diwujudkan bagi memastikan staf akademik dapat
memanfaatkan sumber maklumat akademik yang ditawarkan secara optimum.

Bengkel ini dianjurkan dengan matlamat utama untuk memperkenalkan Sistem PERMATA sebagai
sistem baru PTAR kepada staf akademik. la turut menggalakkan penggunaan sumber maklumat
berharga seperti jurnal, e-buku, pangkalan data dan repositori institusi yang disediakan menerusi
sistem perpustakaan. Selain memberikan panduan tentang cara menggunakan sistem secara efisien
merangkumi pencarian bahan dan pinjaman digital, bengkel ini ini turut menekankan kepentingan
penyertaan staf akademik dalam pembangunan koleksi. Peserta turut didedahkan mengenai platform
sistematik dan mesra pengguna yang membolehkan mereka mencadangkan pembelian buku secara
teratur selaras dengan keperluan program akademik dan penyelidikan terkini

Sesi latihan berinformasi ini telah disampaikan dengan jayanya oleh dua orang Pustakawan
berpengalaman iaitu Puan Nur Agilah Binti Russli, Pustakawan Kanan dan Puan Nur Dayana Binti Mohd
Narwawi, Pustakawan. Kedua- dua penceramah telah berkongsi ilmu dan panduan praktikal mengenai
fungsi- fungsi utama sistem PERMATA yang amat relevan dalam menyokong tugasan pengajaran dan
penyelidikan pensyarah. Secara keseluruhan, program ini berjalan lancar dan berjaya mencapai objektif
pendedahan literasi maklumat yang ditetapkan.

Lawatan Akademik Universitas Islam Indonesiaq,
Jogjakarta, Indonesia

Disediakan oleh : Muhamad Azrul Ayob
Tarikh : 20 November 2025

Merbok, 20 November 2025 - Perpustakaan Sultan Badlishah, UiTM Cawangan Kedah telah menerima
kunjungan delegasi dari Universitas Islam Indonesia, Jogjakarta pada 20 November 2025. Lawatan
akademik yang berlangsung dari jam 11.00 pagi hingga 12.00 tengah hari ini melibatkan 6 orang pelajar
bersama 2 orang pensyarah dari Fakulti Matematika dan lImu Pengetahuan Alam, iaitu En. Purnama
Akhbar dan Pn. Ayundyah Kesumawati. Delegasi turut diiringi dua pensyarah dari Fakulti Sains Komputer
dan Matematik (FSKM) UiTM Kedabh, iaitu Dr. Ida Normaya Mohd Nasir dan En. Kamarul Ariffin Mansor.
Program ini dijalankan dengan objektif memberi pendedahan kepada pelajar mengenai ekosistem
pembelajaran universiti serta peranan perpustakaan dalam menyokong kecemerlangan akademik.

Sesi dimulakan dengan taklimat komprehensif oleh Puan Azizah Khasim, Ketua Perpustakaan Sultan
Badlishah yang menerangkan fungsi perpustakaan sebagai pusat ilmu merangkumi akses kepada
koleksi fizikal dan digital. Delegasi Universitas Islam Indonesia turut diterangkan mengenai kemudahan
seperti ruang pembelajaran, komputer, akses Wi-Fi, serta perkhidmatan rujukan dan penyelidikan. Selain
itu, peserta didedahkan kepada etika penggunaan perpustakaan, teknik pencarian maklumat yang
berkesan serta kepentingan perpustakaan dalam membina budaya membaca dan penyelidikan.
Penganjuran lawatan ini juga bertujuan menggalakkan perkongsian ilmu, membuka minda terhadap
kepentingan pencarian maklumat, serta memupuk kerjasama dua hala antara perpustakaan UiTM dan
institusi luar negara.

Lawatan diteruskan dengan sesi eksplorasi perpustakaan di mana para pelajar dan pensyarah
berpeluang meninjau koleksi buku, jurnal, majalah serta kemudahan yang disediakan di setiap aras.
Delegasi turut meluahkan rasa teruja terhadap susun atur pameran Online databases, kepelbagaian
koleksi dan sistem perkhidmatan yang ditawarkan oleh PSB. Sambutan positif dan penglibatan aktif
peserta membuktikan bahawa program ini mencapai objektifnya dalam menyemai budaya ilmu serta
mengukuhkan hubungan akademik antara UiTM Kedah dan Universitas Islam Indonesia. PSB berharap
kolaborasi ini dapat diteruskan pada masa hadapan melalui program dan penyelidikan bersama yang
memberi manfaat kepada kedua-dua institusi.

Program Speed Reading Bersama Warga UiTM Kedah

Disediakan oleh : Muhamad Azrul Ayob
Tarikh : 20 November 2025

Merbok, 20 November 2025 - Perpustakaan Sultan Badlishah (PSB), UiTM Cawangan Kedah terus
komited memperkasa budaya ilmu melalui penganjuran Program Speed Reading Bersama Warga UiTM
Cawangan Kedah, yang bertujuan memberi pendedahan kepada peserta mengenai teknik dan kaedah
bacaan pantas. Program ini dilaksanakan sebagai salah satu usaha meningkatkan kemahiran
membaca dalam kalangan pelajar sekali gus membantu mereka menguasai teknik bacaan yang lebih
cekap, fokus dan tersusun. Melalui program ini, peserta didedahkan kepada kaedah membaca pantas
yang dapat meningkatkan jumlah bahan ilmiah yang dibaca serta mengasah keupayaan berfikir dan
mengingat dengan lebih berkesan.

Pelaksanaan program berlangsung selama lima sesi, iaitu pada 11, 13, 16, 18 dan 20 November 2025, dari
jam 10.00 pagi hingga 4.30 petang bertempat di Aras 2, Perpustakaan Sultan Badlishah. Program ini
dijayakan dengan kerjasama Kelab Bachelor of Library Science (BLiBS) UiTM Cawangan Kedah serta
dibimbing oleh pasukan penceramah dan fasilitator terdiri daripada 2 orang Pustakawan Kanan, 1 orang
Pembantu Pustakawan Tertinggi dan 6 orang Pembantu Pustakawan Kanan PSB. Sepanjang lima sesi
berkenaan, seramai 93 orang pelajar telah menyertai latihan bacaan pantas yang mengandungi
pelbagai aktiviti interaktif dan latihan praktikal bagi mempertingkatkan kelajuan serta pemahaman
membaca.

Program ini telah membuktikan keberkesanannya apabila peserta menunjukkan peningkatan dari segi
kelajuan membaca, teknik penguasaan teks serta keyakinan semasa membaca. Melalui pendedahan
teknik bacaan pantas dan latihan sistematik yang disediakan, program ini bukan sahaja berjaya
mencapai objektifnya malah turut menyemarakkan semangat pembelajaran kendiri dalam kalangan
pelajar. Perpustakaan Sultan Badlishah akan terus berusaha melaksanakan program seumpama ini
pada masa hadapan sebagai inisiatif memperkukuh budaya membaca dan meningkatkan
kecemerlangan akademik warga UiTM Cawangan Kedah.

Bengkel Sistem Perpustakaan untuk Semua

Disediakan oleh : Abdul Hadi Idris
Tarikh : 30 November 2025

Perpustakaan Cendekiawan UiTM Cawangan Terengganu telah menganjurkan Bengkel 1 Staf 1
Perkongsian: Sistem Perpustakaan Untuk Semua pada 30 November 2025, Ahad, bertempat di Makmal
Ibu Saffar, bermula jam 9.00 pagi hingga 5.00 petang. Program ini bertujuan memperkukuh kefahaman
serta kemahiran staf perpustakaan dalam penggunaan sistem maklumat, platform digital, serta
peranan baharu dalam penyampaian perkhidmatan.

Bengkel ini menampilkan sembilan sesi perkongsian merangkumi pengenalan sistem OFA, peranan PRJ
& PTRJ, kepentingan Institutional Repository, pendigitalan bahan arkib, pemeliharaan bahan bercetak,
penjilidan, cadangan pembelian buku dan e-buku, pemilihan bahan silibus serta waqaf, serta
perkongsian mengenai Koleksi “Niche” Kelulut Terengganu dan pengurusan pengkatalogan koleksi di
perpustakaan.

Penganjuran ini bertujuan meningkatkan kompetensi digital, menggalakkan budaya perkongsian ilmu,
memantapkan kerjasama dalaman serta menambah baik mutu perkhidmatan perpustakaan kepada
pengguna. Melalui konsep 1 Staf 1 Perkongsian, setiap peserta berpeluang menyampaikan ideq, inovasi
atau penambahbaikan berkaitan operasi perpustakaaan.

Secara keseluruhan, bengkel ini menjadi platform perkongsian yang penting dalam melahirkan staf
perpustakaan yang berkemahiran dalam menyampaikan maklumat, proaktif dan bersedia
menghadapi cabaran ekosistem perpustakaan moden.

